Emosiewoestyn

Ek het al gewonder of ek nie ‘n mens sonder emosies is nie. Daar is so min wat my werklik raak.

Maar soms, dan weet ek die teendeel, soos die tyd toe ek my kleintyd in ‘n enkele oomblik voor my geestesoog sien verbyflits het, en toe ek opkyk, staan hy en sy nog daar voor die kansel. Cecilia, met wie ek van kleins af saamgespeel en gehuil en gelag het.

Of die dag toe ek self daar gestaan het. Of as ek besef dat ek teen God skuldig staan, as ek besef ek ontvang te veel.

Ja, daar is vreugde by die weersien van ‘n vriend, en daar is ‘n kalme liefde vir haar wat haar liggaam en siel aan my gegee het.

Maar hoe sal dit wees as jy moet vrees, of as jy die dood moet teenkom? Is die lewe van die hart dan nie ook vir die man beskore nie?

Mag my ervaringe en emosies rein en uit God wees.

